
ᓴᖅᑭᑕᐅᓂᖓᑕ 
ᐅᓪᓗᖓ: 
ᔫᓂ 25, 2021 

ᐊᑐᓕᕐᕕᑦᓴᖓ 
ᐅᓪᓗᖓ: 
ᐱᒋᐊᖅᑕᐅᑎᒋᔪᖅ 

ᑲᒪᒋᔭᖃᕐᓂᐊᖅᑐᖅ ᐱᓕᕆᕝᕕᒃ: 
ᓄᓇᓕᓐᓂ ᒐᕙᒪᒃᑯᓐᓂᓪᓗ 
ᐱᔨᑦᑎᕋᖅᑎᒃᑯᑦ 

ᑐᑭᒧᐊᖅᑎᑦᑎᒍᑎ 
ᓈᓴᐅᑕ: 
830 

ᐅᖃᓕᒫᒐᖅ: 
ᐊᐅᓚᑕᐅᓂᖏᑦ ᐊᑭᓕᐅᑕᐅᕙᒃᑐᑦ 

ᑐᑭᒧᐊᕈᑦ ᑕᐃᒎᓯᖓ: 
ᑐᐊᕕᕐᓇᖅᑐᓄᑦ ᑮᓇᐅᔭᖅᑐᕈᑏᑦ 

 
1. ᐊᑐᐊᒐᖅ 

 
ᒐᕙᒪᒃᑯᑦ ᑮᓇᐅᔭᑦ ᐃᑲᔫᓯᐊᖅᑎᑦᑎᒍᓐᓇᖅᑐᑦ ᑐᐊᕕᕐᓇᖅᑐᖅᑕᖃᕐᓂᖓᓂᑦ 
ᓇᓗᓇᐃᖅᓯᔪᖃᖅᑎᓪᓗᒍ ᑕᐃᒪᓐᓂᒃ ᐅᕝᕙᓗ ᐃᓚᖓᓐᓂᑦ ᓄᓇᕗᒻᒥ ᒪᓕᓪᓗᒋᑦ ᑖᒃᑯᐊ 
ᑎᑎᕋᖅᓯᒪᓂᖏᑦ ᑐᐊᕕᕐᓇᖅᑐᓕᕆᓂᕐᒧᑦ ᐱᖁᔭᖅ. ᑕᒪᕐᒥᒃ ᑐᐊᕕᕐᓇᖅᑐᓄᑦ ᑮᓇᐅᔭᑦ 
ᐊᑭᓕᐅᑏᑦ ᐱᔪᓐᓇᐅᑎᖃᑦᑎᐊᕐᓗᑎᑦ ᐱᑎᑕᐅᔭᕆᐊᓖᑦ. 

 
 

2. ᑐᑭᖏᑦ 
 
ᑐᐊᕕᕐᓇᖅᑐᖅ 
ᒫᓐᓇᐅᔪᒥᑦ ᐅᕝᕙᓘᓐᓃᑦ ᐊᑑᑎᔪᖃᓕᖅᑎᓪᓗᒍ ᖃᓄᐃᓐᓂᐅᔪᒥᑦ ᐊᑦᑐᐃᓂᖃᓪᓚᕆᓐᓂᐊᖅᑐᒥᑦ 
ᐅᕝᕙᓗ ᑎᒥᖏᑎᒍᑦ ᖃᓄᐃᓐᓂᖏᓐᓂᑦ ᐊᑦᑐᐃᓂᖃᑐᐃᓐᓇᕆᐊᖃᖅᑎᓪᓗᒍ, 
ᐊᑦᑕᕐᓇᖅᑐᒦᑐᖃᑐᐃᓐᓇᕆᐊᖃᕐᓂᖓᓄᓪᓘᓐᓃᑦ ᖃᓄᐃᓐᓇᖅᑐᒥᓪᓘᓐᓃᑦ ᐅᕝᕙᓘᓐᓃᑦ 
ᓱᕋᑦᑐᖃᓪᓚᕆᑦᑐᒥᓂᐅᑉᐸᑦ ᐅᕝᕙᓘᓐᓃᑦ ᓱᕋᑦᑕᐅᔪᖃᑐᐃᓐᓇᕆᐊᖃᓪᓚᕆᓐᓂᖓᓄᑦ 
ᐱᖁᑎᒋᔭᐅᔪᒥ. 
 
 
3. ᑐᑭᒧᐊᕈᑎ 
 
ᒐᕙᒪᒃᑯᑦ ᑮᓇᐅᔭᑦ ᐃᑲᔫᓯᐊᖅᑎᑦᑎᒍᓐᓇᖅᑐᑦ ᐊᑐᐊᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ 
ᑐᐊᕕᕐᓇᖅᑐᖃᖅᑐᒥᑦ ᓇᓗᓇᐃᖅᓯᔪᖃᖅᐸᑦ ᒥᓂᔅᑕᒧᑦ ᐅᕝᕙᓗ ᕼᐋᒻᒪᓚᒃᑯᑦ ᑲᑎᒪᔨᖏᑎᒍᑦ. 
ᐃᑲᔫᓯᐊᖅᑎᑦᑎᒍᑕᐅᔪᑦ ᑐᓂᔭᐅᔭᕆᐊᓖᑦ ᒪᓕᑦᑕᐅᓗᑎᑦ ᑐᐊᕕᕐᓇᖅᑐᓕᕆᓂᕐᒧᑦ ᐱᖁᔭᖅ 
ᐊᒻᒪᓗ ᐊᑐᐊᒐᖏᓪᓗ ᐋᖅᑭᓱᖅᑕᐅᓯᒪᔪᑦ ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᓯᕋᖅᑎᒃᑯᓐᓄᑦ. 
ᑮᓇᐅᔭᑦ ᑕᒪᕐᒥᒃ ᐊᑭᓕᐅᑏᑦ ᐱᔾᔪᑎᖃᖅᑐᑦ ᑐᐊᕕᕐᓇᖅᑐᖃᖅᑐᒦᑎᑦᑎᒍᑕᐅᔪᓄᑦ ᐅᕝᕙᓘᓐᓃᑦ 
ᓄᓇᓕᒻᒥ ᑐᐊᕕᕐᓇᖅᑐᓄᑦ ᑖᒃᑯᓂᖓ ᒪᓕᒋᐊᓖᑦ ᑐᑭᒧᐊᕈᑎᒥᑦ. 
 
ᑖᓐᓇ ᑐᑭᒧᐊᖅᑎᑦᑎᒍᑕᐅᔪᖅ ᑕᒪᐃᓐᓄᑦ ᑐᕌᖓᔪᖅ ᒐᕙᒪᒃᑯᑦ ᐱᓕᕆᕝᕕᓕᒫᖏᓐᓄᑦ ᐊᒻᒪ 
ᒐᕙᒪᒃᑯᑦ ᑎᒥᖁᑎᖏᓐᓄ. 

4. ᒪᓕᒋᐊᓖᑦ 

 
4.1. ᒥᓂᔅᑕ ᑲᒪᒋᔭᖃᖅᑐᖅ ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᓯᕋᖅᑎᒃᑯᑦ ᐱᓕᕆᕝᕕᖓᓐᓂᑦ 

(CGS) ᐱᔪᓐᓇᖅᑐᑦ, ᑎᑎᖅᑲᖅᑎᒍᑦ, ᑐᐊᕕᕐᓇᖅᑐᒥᑦ ᓇᓗᓇᐃᖅᓯᔪᓐᓇᖅᑐᑦ 
ᑕᐃᒪᓐᓂᒃ ᐅᕝᕙᓗ ᐃᓚᐃᓐᓇᖓᓂᑦ ᓄᓇᕗᒻᒥ ᒪᓕᓪᓗᒋᑦ ᐃᓚᖓ s.11 ᑖᒃᑯᓇᖓᑦ 
ᑐᐊᕕᕐᓇᖅᑐᓕᕆᓂᕐᒧᑦ ᐱᖁᔭᖅ. 
 

4.2. S.12 ᑖᒃᑯᓇᖓᑦ ᑐᐊᕕᕐᓇᖅᑐᓕᕆᓂᕐᒧᑦ ᐱᖁᔭᕐᒥ ᐱᔭᕆᐊᖃᖅᑎᑦᑎᔪᑦ ᒥᓂᔅᑕ 
ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᓯᕋᖅᑎᒃᑯᑦ ᐱᓕᕆᕝᕕᖓᓐᓂᑦ 
ᓈᒻᒪᒋᔭᖃᑦᑎᐊᕆᐊᖃᖅᑐᖅ ᑕᒪᕐᒥᒃ ᑕᑯᓇᑦᑕᐅᓯᒪᒻᒪᑕ ᐱᔾᔪᑕᐅᔪᓐᓇᖅᑐᑦ 
ᑐᐊᕕᕐᓇᖅᑐᒥᑦ ᓇᓗᓇᐃᖅᓯᔭᕆᐊᖃᓕᖅᑎᓪᓗᒋᑦ ᑐᑭᑖᕈᑕᐅᓯᒪᔪᑦ ᖃᓄᐃᑦᑑᒻᒪᖔᑕ 
ᑐᐊᕕᕐᓇᖅᑐᖃᓪᓚᑦᑖᕐᓂᖓᓂᒃ ᐅᕝᕙᓘᓐᓃᑦ ᑐᐊᕕᕐᓇᖅᑐᖅᑕᖃᑐᐃᓐᓇᕆᐊᖃᕐᒪᑦ.  
 

4.3. ᑐᐊᕐᕕᕐᓇᖅᑐᒥᑦ ᓇᓗᓇᐃᖅᓯᓂᖅ ᐃᓱᓕᖃᑦᑕᖅᑐᖅ ᐅᓪᓗᐃᑦ 14 
ᐊᓂᒍᖅᓯᒪᓕᖅᑎᓪᓗᒋᑦ ᓴᖅᑭᑕᐅᕕᒋᓚᐅᖅᑕᖓᓐᓂᑦ ᑭᓯᐊᓂ 
ᐅᖓᕙᕆᐊᖅᑎᑕᐅᓯᒪᓐᓂᖏᑉᐸᑦ ᓯᕗᕐᖓᒍᑦ ᐃᓱᓕᕝᕕᔅᓴᕆᔭᖓᑕ. ᒥᓂᔅᑕ ᓄᓇᓕᓐᓂ 
ᒐᕙᒪᒃᑯᓐᓂᓪᓗ ᐱᔨᑦᓯᕋᖅᑎᒃᑯᑦ ᐱᓕᕆᕝᕕᖓᓐᓄᑦ ᐅᖓᕙᕆᐊᖅᑎᑦᑎᔪᓐᓇᖅᑐᖅ 
ᑖᔅᓱᒥᖓ ᑐᐊᕕᕐᓇᖅᑐᒥᑦ ᓇᓗᓇᐃᖅᑕᐅᓯᒪᔪᒥᑦ ᐃᓱᓕᕝᕕᔅᓴᖓᓐᓂᑦ ᐅᓪᓗᑲᓐᓂᕐᓂᑦ 
14ᓂᑦ ᐃᓚᔭᐅᓗᓂ. 
 

4.4. ᒪᓕᓪᓗᒍ s.13 ᑖᒃᑯᓇᖓᑦ ᑐᐊᕕᕐᓇᖅᑐᓕᕆᓂᕐᒧᑦ ᐱᖁᔭᕐᒥᑦ, ᒥᓂᔅᑕ ᓄᓇᓕᓐᓂ 
ᒐᕙᒪᒃᑯᓐᓂᓪᓗ ᐱᔨᑦᓯᕋᖅᑎᒃᑯᑦ ᐱᓕᕆᕝᕕᖓᓐᓄᑦ ᐱᔪᓐᓇᖅᑐᖅ, 
ᑐᐊᕕᕐᓇᖅᑐᒦᑦᑎᓪᓗᒋᑦ, ᖃᓄᐃᓕᐅᕈᑎᖃᕐᓗᓂ ᐊᒻᒪᓗ ᐃᓱᒪᒋᔭᕐᒥᓂᒃ 
ᐊᑐᕆᐊᖃᖅᑐᒋᔭᖏᓐᓂᑦ. ᑮᓇᐅᔭᖃᖅᑎᑦᑎᓗᓂ ᑐᐊᕕᕐᓇᖅᑐᓄᑦ 
ᐱᔭᕆᐊᖃᑐᐃᓐᓇᕆᐊᓕᒃ ᖃᓄᑐᐃᓐᓇᖅ ᑖᒃᑯᐊ ᖃᓄᐃᓕᐅᕈᑎᒋᔪᒪᔭᐅᔪᑦ 
ᐊᑎᓕᖅᑐᑕᐅᔪᓐᓇᖁᓪᓗᒋᑦ. 
 

4.5. ᒪᓕᒐᓕᐅᕐᕕᒃ ᑲᑎᒪᓂᖃᖅᑎᓪᓗᒋᑦ, ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᓯᕋᖅᑎᒃᑯᑦ 
ᐱᔪᓐᓇᖅᑐᑦ ᑐᐊᕕᕐᓇᖅᑐᓕᕆᓂᕐᒧᑦ ᑮᓇᐅᔭᑦ ᐊᖏᖅᑕᐅᓯᒪᔪᓂᑦ ᐱᖁᔭᔅᓴᒥᑦ 
ᓴᖅᑭᑎᑦᑎᓗᑎᑦ ᑮᓇᐅᔭᑦ ᐊᖏᖅᑕᐅᓯᒪᔪᓂᑦ ᑮᓇᐅᔭᖅᑖᕈᓯᐊᕐᓗᑎᑦ ᑖᒃᑯᐊ 
ᐱᓕᕆᕝᕕᔪᐅᑦ ᑮᓇᐅᔭᖃᖅᑎᑦᑎᔪᓐᓇᙱᐸᑕ ᑮᓇᐅᔭᖁᑎᒋᔭᕇᖅᑕᒻᒥᓐᓂᒃ ᑮᓇᐅᔭᑦ 
ᐊᖏᖅᑕᐅᓯᒪᔪᓂᑦ ᒪᓕᓪᓗᖑ s.44 ᑖᒃᑯᓇᖓᑦ ᑮᓇᐅᔭᓕᕆᔾᔪᓯᓄᑦ ᐊᐅᓚᑦᑎᓂᕐᒧᑦ 
ᐱᖁᔭᖅ (FAA). ᒪᓕᒐᓕᐅᕐᕕᒻᒥᑦ ᑲᑎᒪᔩᑦ ᑲᑎᒪᓐᓂᖏᑉᐸᑕ, ᓄᓇᓕᖕᓂ 
ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐱᔭᕆᐊᓖᑦ ᐊᑭᓖᔪᓐᓇᐅᑎᒥᑦ ᒪᓕᓪᓗᒍ s.33(1) 
ᑖᒃᑯᓇᖓᑦ ᑮᓇᐅᔭᓕᕆᔾᔪᓯᓄᑦ ᐊᐅᓚᑦᑎᓂᕐᒧᑦ ᐱᖁᔭᖅ ᐊᒻᒪᓗ ᑮᓇᐅᔭᓂᒃ 
ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ (FAM) ᑐᑭᒧᐊᕈᑏᑦ 303 
ᐊᑭᓖᔪᓐᓇᐅᑎᓕᐅᕐᓂᕐᒧᑦ. 

4.6. S.45(2) ᑖᒃᑯᓇᖓᑦ ᑮᓇᐅᔭᓕᕆᔾᔪᓯᓄᑦ ᐊᐅᓚᑦᑎᓂᕐᒧᑦ ᐱᖁᔭᖅ ᐅᖃᐅᓯᖃᖅᐸᑦ 
ᐱᙱᒍᓐᓇᕐᓂᖏᓐᓂᑦ ᐊᒻᒪᓗ ᒥᓂᔅᑕᐅᑉ ᑐᒡᓕᖓᓐᓂᑦ ᐱᔪᓐᓇᐅᑎᖃᖅᑎᑦᑎᓗᓂ 
ᑖᒃᑯᓄᖓ ᑳᓐᑐᕌᑎᒍᑦ ᐱᑎᑕᐅᑦᑕᐅᒋᓗᓂ ᑮᓇᐅᔭᓂᒃ ᑐᓂᔭᐅᓗᑎᑦ ᑖᒃᑯᐊ ᒐᕙᒪᒃᑯᑦ 
ᐱᖁᑎᖏᑦ ᓴᐳᔾᔭᐅᔾᔪᑎᔅᓴᖏᓐᓄᑦ ᑐᕌᖓᔪᓂᑦ ᑐᐊᕕᓐᓇᖅᑐᒥᑦ 
ᐊᑐᕆᐊᖃᕐᓂᖏᓐᓄᑦ. 
 

4.7. ᑮᓇᐅᔭᑦ ᐊᑐᖅᑕᐅᔪᑦ ᑮᓇᐅᔭᓂᑦ ᐊᖏᖅᑕᐅᓯᒪᒌᖅᑐᓂᑦ 
ᑐᐊᕕᕐᓇᖅᑐᓕᕆᔾᔪᑕᐅᓗᑎᑦ ᑖᔅᓱᒪ ᐊᑭᓖᔪᓐᓇᐅᑎ ᓱᓕ ᑐᓂᔭᐅᑎᓐᓇᒍ ᓱᓕ 
ᑕᕝᕙᙵᑦ ᑮᓇᐅᔭᓂᑦ ᐱᔭᕆᐊᓖᑦ ᑐᐊᕕᕐᓇᖅᑐᓕᕆᕐᓂᒧᑦ ᑮᓇᐅᔭᖁᑎᖏᓐᓂᑦ 
ᐊᖏᖅᑕᐅᓯᒪᔪᓂᑦ.  
 

4.8. ᑮᓇᐅᔭᑦ ᑕᒪᕐᒥᒃ ᑐᐊᕕᕐᓇᐅᖅᑐᓄᑦ ᐊᑭᓕᐅᑏᑦ ᑎᑎᕋᖅᑕᐅᔭᕆᐊᓖᑦ ᒪᓕᓪᓗᒋᑦ 
ᑖᒃᑯᐊ ᑲᓇᑕᒥᑦ ᒐᕙᒪᒃᑯᑦ ᑮᓇᐅᔭᓕᕆᓂᖅ ᒪᓕᒃᑕᐅᒋᐊᖃᖅᑐᖁᑎᖏᓐᓂᑦ (PSAS) 
ᑐᓂᔭᐅᔪᓂᑦ ᑖᒃᑯᐊ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᓐᓄᑦ ᑲᓇᑕᒥ ᐊᒻᒪᓗ 
ᒪᓕᒋᐊᓖᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐅᕆᐊᖃᕐᓂᐅᔪᓂᑦ ᐱᓕᕆᔾᔪᓯᖏᓐᓂᑦ. 
 

4.9. ᓇᒧᑐᐃᓐᓇᖅ ᑮᓇᐅᔭᖃᖅᑎᑦᑎᑉᐸᑕ ᑐᐊᕕᕐᓇᖅᑐᓕᕆᔾᔪᑎᓄᑦ ᒐᕙᒪᒃᑯᑦ 
ᓯᓚᑖᓃᖔᖓᔪᓂᑦ, ᑖᓐᓇ ᑲᒪᒋᔭᐅᓂᖓ ᐱᔭᕆᐊᓕᒃ ᒪᓕᓪᓗᒋᑦ ᑮᓇᐅᔭᓂᒃ 
ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ ᑐᑭᒧᐊᒍᑎ 880 ᓯᓚᑖᓃᑦᑐᓂᑦ 
ᑮᓇᐅᔭᖅᑖᕈᓯᐊᕐᓂᕐᒧᑦ ᐊᖏᖃᑎᒌᒍᑏᑦ. 
 

4.10. ᑐᐊᕕᕐᓇᖅᑐᓕᕆᓂᕐᒧᑦ ᑮᓇᐅᔭᖃᖅᑎᑦᑎᔾᔪᑕᐅᔪᑦ ᐊᑭᓖᔪᓐᓇᐅᑎᑎᒍᑦ ᐅᕝᕙᓗ 
ᑐᐊᕕᕐᓇᖅᑐᕐᓄᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ ᐱᖁᔭᔅᓴᖓᒍᑦ ᑐᕌᖓᔪᓄᑦ 
ᑐᐊᕕᕐᓇᖅᑐᒥᑦ ᓇᓗᓇᐃᖅᑕᐅᓯᒪᔪᓄᑦ ᐅᕝᕙᓗ ᓄᓇᓕᒻᒥᑦ 
ᑐᐊᕕᕐᓇᐊᖅᑐᖅᑕᖃᖅᑎᓪᓗᒍ ᐊᓯᐊᓄᑦ ᐊᑭᓕᐅᑕᐅᔭᕆᐊᖃᙱᑦᑐᑦ 
ᐱᔾᔪᑎᒋᙱᑕᖓᓐᓄᑦ. 
 

4.11. ᐊᔾᔨᒌᙱᑦᑐᑦ ᐊᑭᖏᑦ ᐊᒻᒪᓗᑦᑕᐅᖅ ᑕᒪᒃᑯᓄᖓ ᐸᕐᓇᐅᑎᐅᕙᒌᖅᓯᒪᔪᓄᑦ 
ᐊᑐᖅᑐᐊᕐᓂᕐᒧᑦ ᐊᒻᒪᓗ ᐊᑭᓕᖅᓱᕆᐊᓖᑦ ᐊᑦᑐᐊᓂᖃᖅᑐᑦ ᐃᓚᖏᓐᓄᑦ 
ᑐᕌᓪᓚᕆᔅᓯᒪᔪᓄᑦ, ᐊᑯᓂᐅᔪᒃᑯᑦ ᐊᑦᑐᐃᓯᒪᓂᖃᕐᓂᐊᖅᑐᓄᑦ ᓴᖅᑭᖅᑐᓂᑦ 
ᑐᐊᕕᕐᓇᖅᑐᓕᕆᓂᕐᒧᑦ ᑖᒃᑯᓇᙵ ᐱᔭᐅᔪᓐᓇᖏᑦᑐᑦ ᑐᑭᒧᐊᒍᑎᒥᑦ. ᑖᒃᑯᐊ 
ᐊᑭᓕᕆᐊᓖᑦ ᑲᒪᒋᔭᐅᔭᕆᐊᖃᖅᑐᑦ ᑮᓇᐅᔭᖅᑐᕈᑎᔅᓴᐃᑦ 
ᐱᕙᓪᓕᐊᑎᑕᐅᓕᖅᑎᓪᓗᒋᑦ ᐱᓕᕆᐊᖑᑎᓪᓗᒋᑦ. ᐸᕐᓇᐅᑎᓕᐊᖑᓯᒪᔪᑦ ᓄᑖᑦ 
ᐅᕝᕙᓗ ᓄᑖᕈᕆᐊᖅᑕᐅᓯᒪᔪᑦ ᐊᑐᖅᑐᐊᕈᑏᑦ, ᑳᓐᑐᕌᒃ ᐅᕝᕙᓗ ᐊᓯᖏᑦ 
ᑮᓇᐅᔭᖅᑐᕈᑕᐅᓂᐊᖅᑐᑦ ᐋᖅᑭᓱᖅᑕᐅᓯᒪᑦ ᐊᑦᑐᐃᓂᖃᑐᐃᓐᓇᕆᐊᓖᑦ ᒐᕙᒪᒃᑯᑦ 
ᐊᑐᖅᑐᐊᕈᓐᓇᖅᑕᖏᑕ ᖃᓄᐃᓕᖓᓂᖓᓂᑦ ᑐᓂᔭᐅᔭᕆᐊᓕᑦ ᒐᕙᒪᒃᑯᑦ 
ᑮᓇᐅᔭᓕᕆᓂᕐᒧᑦ ᑲᑎᒪᔨᖏᓐᓄᑦ ᐊᖏᖅᑕᐅᔪᓐᓇᕐᓂᐊᕐᒪᑕ ᒪᓕᓪᓗᒋᑦ ᑖᒃᑯᐊ 
ᖃᓄᐃᓕᖓᓯᒪᓂᖏᑦ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ ᑐᑭᒧᐊᒍᑎᖓ 
890 ᐊᐅᓚᑦᑎᓂᕐᒧᑦ ᐊᒻᒪᓗ ᐊᐅᓚᑕᐅᓂᖏᑦ ᒐᕙᒪᒃᑯᑦ ᐊᑐᖅᑐᐊᕈᓐᓇᖅᑕᖏᑕ 
ᑭᓪᓕᖓ. 



ᑮᓇᐅᔭᓂᒃ ᐊᐅᓚᑦᑎᓂᕐᒧᑦ  
ᐱᓕᕆᔾᔪᑏᑦ ᒪᓕᑦᑕᐅᔪᔅᓴᓕᐊᖑᓯᒪᔪᑦ 

 

ᑐᑭᒧᐊᖅᑎᑦᑎᒍᑎ ᓈᓴᐅᑖ 830  ᒪᒃᐱᒐᖅ 4 ᑖᒃᑯᓇᓂ 4 

 
4.12. ᒐᕙᒪᒃᑯᑦ ᓂᐅᕕᖃᑦᑕᕐᓂᖏᑦ ᐊᒻᒪᓗ ᑳᓐᑐᕌᒃᓯᓂᕐᒧᑦ ᐱᓕᕆᔾᔪᓯᖏᑦ 

ᐅᖃᖅᑕᐅᓯᒪᔪᓂᑦ ᑖᒃᑯᓇᓂ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ ᐊᑐᓕᖅᑎᑦᑎᓂᕐᒧᑦ 
ᐱᖁᔭᖅ, ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ ᒪᓕᒐᖏᑦ, ᒐᕙᒪᒃᑯᑦ 
ᓂᐅᕕᖃᑦᑕᕐᓂᕐᒧᑦ ᐊᒻᒪᓗ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ ᑐᑭᒧᐊᒍᑎ 
808 ᐊᔾᔨᒌᖏᑦᑐᑦ ᐊᕕᒃᑐᖅᓯᒪᐅᖅᑐᑦ ᓱᓕ ᑲᔪᓯᔪᑦ ᐊᑑᑎᖃᕐᓂᖏᑦ 
ᑐᐊᕕᕐᓇᖅᑐᒦᑦᑎᓪᓗᒋᑦ. ᐱᖁᑎᓄᑦ ᐱᔨᑦᑎᕐᓂᕐᒧᓪᓗ ᐱᔭᐅᔭᕆᐊᖃᓪᓚᕆᑦᑐᑦ 
ᑐᐊᕕᕐᓇᖅᑐᒥᑦ, ᐊᒻᒪᓗ ᑭᖑᕙᖅᐸᑕ ᐋᓐᓂᖅᑐᖃᓪᓚᕆᒍᓐᓇᖅᑐᓂ ᐃᓄᓐᓄᑦ 
ᑭᒃᑯᑐᐃᓐᓇᕐᓄᑦ, ᑐᓂᔭᐅᔪᓐᓇᖅᑐᑦ ᐊᑭᑦᑐᕋᐅᑎᔾᔪᑕᐅᙱᓪᓗᓂ 
ᓂᐅᕕᕐᓂᐅᖃᑦᑕᖅᑐᖅ ᒪᓕᓪᓗᒋᑦ ᐃᓚᖓ 8 ᑖᒃᑯᓇᖓᑦ ᒐᕙᒪᒃᑯᑦ ᑳᓐᑐᕌᒃᓯᓂᕐᒧᑦ 
ᒪᓕᒐᖏᓐᓂᑦ.  

 
4.13. ᑮᓇᐅᔭᓕᕆᔨᒻᒪᕆᐅᑉ ᑎᑎᕋᕐᕕᖓ ᖃᐅᔨᒋᐊᕐᕕᐅᔭᕆᐊᓕᒃ ᐋᖅᑭᒃᓯᒪᐅᕈᑎᓄᑦ 

ᖃᓄᐃᓐᓇᖅᑐᖃᑐᐊᖅᐸᑦ ᓴᖅᑭᖅᓯᒪᔪᓂᑦ ᑐᑭᑖᕈᑎᖃᕋᓱᑦᑎᓪᓗᒋᑦ ᖃᓄᐃᑦᑐᓂᑦ 
ᑮᓇᐅᔭᖃᐅᑎᖏᑕ ᑐᑭᓯᓇᖅᓯᑎᑦᑎᒋᐊᕈᑎᓂᒃ ᑮᓇᐅᔭᖅᑐᕈᑕᐅᓂᐊᖅᑐᑦ ᐱᓪᓗᒋᑦ 
ᒪᓕᓪᓗᒋᑦ ᑖᒃᑯᐊ ᑲᓇᑕᒥᑦ ᒐᕙᒪᒃᑯᑦ ᑮᓇᐅᔭᓕᕆᓂᖅ 
ᒪᓕᒃᑕᐅᒋᐊᖃᖅᑐᖁᑎᖏᓐᓂᑦ (ᓲᕐᓗ ᒪᑯᐊ. ᓵᑕᐅᔪᓐᓇᕐᓂᕐᒧᑦ, ᐊᑭᑐᔫᑎᓄᑦ 
ᑮᓇᐅᔭᐃᑦ ᐊᑐᖅᑐᑦ). 

 
 

 
 

 
 

 
 
 

  
 


